
ლ. არის იურული ასაკის ფაუნისა და სტრატიგრაფიის აღიარებული მკვლევარი. კავკასიის
იურულ ნალექებში აღმოჩენილი მრავალრიცხოვანი ფაუნის შესწავლის საფუძველზე
დაადგინა საერთაშ. სტრატიგრაფიული სქემის შუა და გვიანიურული ბიოსტრატონების
არსებობა რეგიონში, დააზუსტა მათი საზღვრები, მოცულობა და შეადგინა ახალი
დეტალური ბიოსტრატიგრაფიული დანაწილების უნიფიცირებული სქემები, რ-ებიც
შეუპირისპირა როგორც მომიჯნავე, ისე ევროპის ცალკეული რეგიონების სინქრონულ
სქემებს. იურული ნალექების ზონური სტრატიგრაფიის დამუშავებას საფუძვლად დაედო
თავფეხიანი მოლუსკების (ამონიტები) ახალი სისტემატიკა. ლ-მ ერთ-ერთმა პირველმა
დაიწყო ამონიტების შესწავლა მასკანირებელი ელექტრონული მიკროსკოპის გამოყენებით
და დაადგინა ნიჟარის ცალკეული სტრუქტურების ფორმირების თანამიმდევრობა,
კორელაციური კავშირები და მათემატიკური სტატისტიკის მეთოდის გამოყენებით – მათი
სისტემატიკური მნიშვნელობა სხვადასხვა ტაქსონომიური დონისთვის. ლ-ს ეკუთვნის
ამონიტების ნიჟარის სიცოცხლისდროინდელი დაზიანებების კლასიფიკაცია. კოლეგებთან
ერთად შეისწავლა მეზოზოური თავფეხიანი მოლუსკების პალეობიოგრაფია.
სტრატიგრაფიისათვის მნიშვნელოვანი კალოვიური ამონიტების თითქმის ყველა ჯგუფი,
შეადგინა პალეოგეოგრაფიული რუკები. რამდენიმე ქვეყნისა და საერთაშ. სამეცნიერო
საზოგადოების წევრი.

